Ա Մ Փ Ո Փ Ա Թ Ե Ր Թ
««Բաց կառավարման գործընկերություն-Հայաստան» նախաձեռնության շրջանակներում Հայաստանի Հանրապետության  2022-2024թթ. գործողությունների ծրագիր» Հայաստանի Հանրապետության կառավարության որոշման նախագծի վերաբերյալ


	1. ՀՀ արտաքին գործերի նախարարություն
	06.09.2022թ.

	
	019/54960-2022

	Առաջարկություններ և դիտողություններ չկան:
	Ընդունվել Է ի գիտություն:


	2. ՀՀ արտակարգ իրավիճակների նախարարություն
	09.07.2022թ.

	
	052/55127-2022

	«2. Պետության ռազմավարական հաղորդակցության ճարտարապետության ձևավորում» հանձնառության վերաբերյալ համապատասխան բաժնում(track changes) ներկայացվել է հետևյալ առաջրկները՝

1. լրացնել՝                        
«, բնակչության իրազեկվածության և պատրաստվածության բարձր մակարդակ:»
2. «սեգմենտ»
3. լրացնել՝ 
«, ինչպես նաև արտակարգ իրավիճակներում կապահովվի վերջիններիս պատշաճ իրազեկումը, վարվելակերպի կանոնների ուսուցումը:»
	Ընդունվել է, կատարվել է համապատասխան փոփոխությունը:

	3. ՀՀ ոստիկանություն
	08.09. 2022թ.

	
	016/55261-2022

	Առաջարկություններ և դիտողություններ չկան:

	Ընդունվել է ի գիտություն:

	4. ՀՀ կրթության, գիտության, մշակույթի և սպորտի նախարարություն
	09.09.2022թ.

	
	031/55838-2022

	Առաջարկություններ և դիտողություններ չկան:
	Ընդունվել է ի գիտություն:


	5. ՀՀ արդարադատության նախարարություն
	12.09.2022թ.

	
	55919-2022

	1. «3.Տեղեկատվության ազատության ոլորտի ինքնագնահատման համակարգ» հանձնառությունում առաջարկում ենք այս հանձնառության համակատարողների շարքում ավելացնել անձնական տվյալների պաշտպանության լիազոր մարմնին (հենց այդ ձեւակերպմամբ, ոչ գործակալություն): Սա բխում է մինչեւ 2030 թվականի ռազմավարությունից:
2. «7.	Հանրային պաշտոն զբաղեցնող անձանց և հանրային ծառայողների պաշտոնական պարտականությունների իրականացման հետ կապված նվերների ռեեստր» հանձնառությունից՝
· հանել «՝, սահմանել նվերների ընդունման արգելքը  պահպանող մարմին, ինչպես նաև նվերների հաշվառման և հանձնման կարգի առնչությամբ» ձևակերպումը:
·         «1. Ի՞նչ է արվել մինչ այժմ խնդրի լուծման համար։» բաժնում կատարել փոփոխություններ՝ համաձայն track changes-ով կառարաված ձևակերպումների:
· «2.Ի՞նչ լուծում եք առաջարկում։» բաժնում կատարել փոփոխություններ՝ համաձայն track changes-ով կառարաված ձևակերպումների:
· «3.Ի՞նչ արդյունքների ենք ուզում հասնել՝ իրականացնելով այս հանձնառությունը» բաժնում կատարել փոփոխություններ՝ համաձայն track changes-ով կառարաված ձևակերպումների:
· «Գործողություններ» բաժնում կատարել փոփոխություններ՝ համաձայն track changes-ով կառարաված ձևակերպումների:

3. Հայտնում եմ, որ նկատի ունենալով դատաիրավական բարեփոխումներին վերաբերող հանձնառությունները նոր դատական և իրավական բարեփոխումների 2022-2026 թվականների ռազմավարության և դրանից բխող գործողությունների ծրագրի, ինչպես նաև քրեական արդարադատության ոլորտում վերջին շրջանի ընթացիկ բարեփոխումների լույսի ներքո վերանայելու անհրաժեշտությունը, վերջինիս վերաբերյալ դիտարկումները կներկայացվեն հնարավորինս սեղմ ժամկետում: 
	1.  Ընդունվել է, կատարվել է համապատասխան փոփոխությունը:



2. Ընդունվել է, կատարվել է համապատասխան փոփոխությունը: Այս հանձնառությունը լրացուցիչ քննարկվել է Արդարադատության նախարարության և Կոռուպցիայի կանխարգելման հանձնաժողովի հետ:












3. Աշխատանքային կարգով քննարկվել է նախարարության հետ: Փոփոխություններ չեն կատարվել տվյալ հանձնառության նկատմամբ:



	6. ՀՀ պետական եկամուտների կոմիտե
	08.09.2022թ.

	
	044/55277-2022 

	1. «10. Աշխատանքային պայմանագրերի էլեկտրոնային համակարգի ներդրում՝ պետական և մասնավոր հատվածի համար» հանձնառության «1. Ո՞ր խնդրին է ուղղված հանձնառությունը» մասում նշվում է, որ տեսչական վերահսկողական գործողությունների ընթացքում պարզվում է, որ հաճախ են այն դեպքերը, երբ գործատուները հարկային մարմնի կողմից կիրառվող տուգանքներից խուսափելու համար taxservice.am համակարգով գրանցում են աշխատողի աշխատանքի ընդունման հայտը, սակայն բուն պայմանագիրը կամ աշխատանքի ընդունման հրամանը չի կազմվում և չի վավերացվում գործատուի և աշխատողի կողմից։
Վերոնշյալի առնչությամբ հայտնում ենք, որ նշված հատվածն անհրաժեշտ է հանել՝ նկատի ունենալով այն, որ ՀՀ հարկային օրենսգրքի 412-րդ հոդվածի 1-ին մասով սահմանված տուգանքը կիրառվում է նաև այն դեպքում, երբ նոր աշխատողի համար ներկայացվել է գրանցման հայտ, սակայն աշխատողի աշխատանքի ընդունումը ՀՀ օրենսդրությամբ սահմանված կարգով գրավոր չի չձևակերպվել (բացակայում է աշխատանքի ընդունման մասին անհատական իրավական ակտը կամ գրավոր պայմանագիրը)։
2. Նախագծի «6. Քարտեզագրական տարածական տվյալների և մետատվյալների հասանելիությունը» հանձնառության ժամանակահատվածը սահմանվել է «2022թ. դեկտեմբեր-2023թ. դեկտեմբեր», իսկ հանձնառության իրականացումն ապահովող 6-րդ և 7-րդ գործողությունների ավարտման ակնկալվող ամսաթվեր են սահմանվել 2024թ. դեկտեմբերի 3-րդ տասնօրյակը, իսկ 11-րդ գործողության համար՝ 2024թ. դեկտեմբերը, ինչը չի համապատասխանում նշված հանձնառության համար սահմանված ժամանակահատվածին։ Հաշվի առնելով նշվածը առաջարկում ենք կատարել համապատասխան ճշգրտումներ։
3. Առաջարկում ենք Նախագծի «7. Հանրային պաշտոն զբաղեցնող անձանց և հանրային ծառայողների պաշտոնական պարտականությունների իրականացման հետ կապված նվերների ռեեստր» հանձնառության 1-ին գործողության ավարտման ակնկալվող ամսաթիվը վերանայել, հաշվի առնելով այն, որ սահմանված «2022թ. ապրիլ-մայիս» վերջնաժամկետն արդեն իսկ ավարտված է։
	1. Չի ընդունվել, քանի որ խնդիրը ամբողջությամբ լուծված չէ:














2. Ընդունվել է, կատարվել է համապատասխան փոփոխությունը





3. Ընդունվել է, կատարվել է համապատասխան փոփոխությունը


	7. ՀՀ վիճակագրական կոմիտե
	08.09. 2022թ.

	
	057/55280-2022

	Նախագծի հավելվածի 3-րդ՝ «Բաց և թափանցիկ արդարադատություն» կետի ներքո 9-րդ՝ ««eCourt-statistics» վիճակագրական վերլուծական գործիք» հանձնառության (այսուհետ՝ Հանձնառություն) իրականացման «Այլ համակատարողներ» մասում, Հանձնառության պլանավորման հատվածի «Միջազգային փորձի ուսումնասիրություն» 1-ին գործողության, ինչպես նաև «1. Բիզնես գործընթացների գույքագրում և տարանջատում: 2. Փորձագիտական աշխատանքներ» 2-րդ գործողության «Աջակից շահագրգիռ կողմեր» սյունակների «Կառավարություն» ենթասյունակներում թվարկված պետական մարմինների ցանկից հանել «Վիճակագրական կոմիտե» բառերը, քանզի խնդրո առարկա Հանձնառության կարճ նկարագրում ներկայացված բովանդակությունն ամբողջությամբ վերաբերում է արդարադատության համակարգի մաս կազմող պետական մարմինների գործառույթներին, վարչական բնույթի տեղեկությունների հավաքման, մշակման գործընթացներին, ինչը դուրս է «Պաշտոնական վիճակագրության մասին» օրենքով սահմանված ԱՐՄՍՏԱՏ-ի գործառույթների շրջանակից: 

	Ընդունվել է, կատարվել է համապատասխան փոփոխությունը:





	8. ՀՀ քննչական կոմիտե
	08.09.2022թ.

	
	55306-2022

	Առաջարկություններ և դիտողություններ չկան:

	Ընդունվել է գիտություն:


	9. ՀՀ հակակոռուպցիոն կոմիտե
	08.09.2022թ.

	
	55438-2022

	Նախագծի հավելվածի «Բաց և թափանցիկ արդարադատություն» բաժնի հանձնառությունների համակատարողների (աջակից շահագրգիռ կողմեր) ցանկում ընդգրկել ՀՀ հակակոռուպցիոն կոմիտեին:

	Ընդունվել է, կատարվել է համապատասխան փոփոխությունը:


	10. ՀՀ շրջակա միջավայրի նախարարություն
	08.09.2022թ.

	
	043/55521-2022

	1.	Նախագծի Հավելվածի «Ծրագրի  մշակման գործընթացը» բաժնի 2-րդ կետում/էջ 5/ «շրջակա միջավայրի պաշտպանոթյուն» արտահայտությունը փոխարինել «շրջակա միջավայրի պահպանություն» արտահայտությամբ:

2.	Նախագծի Հավելվածի «6. Քարտեզագրական տարածական տվյալների և մետատվյալների հասանելիությունը»  հանձնառության համակատարողներից/էջ 40/ և նույն հանձնառության 1-ին,2-րդ,3-րդ,4-րդ,5-րդ,6-րդ,7-րդ,8-րդ և 10-րդ գործողությունների աջակից շահագրգիռ կողմերի ցանկից/45-54 էջեր/  հանել Հայանտառ ՊՈԱԿ-ին, քանի որ վերջինս հանդիսանում է շրջակա միջավայրի նախարարության ենթակա կառույց, իսկ ՇՄՆ արդեն իսկ ներառված է համակատարողների մեջ։

	1. Ընդունվել է, կատարվել է համապատասխան փոփոխությունը:


2. Ընդունվել է, կատարվել է համապատասխան փոփոխությունը:


	11. ՀՀ պաշտպանության նախարարություն
	08.09.2022թ.

	
	017/55577-2022

	Առաջարկություններ և դիտողություններ չկան:


	Ընդունվել է ի գիտություն:

	12. Երևանի քաղաքապետարանա
	09.09.2022թ.

	
	100/55584-2022

	Առաջարկություններ և դիտողություններ չկան:

	Ընդունվել է ի գիտություն:


	13. ՀՀ բարձր տեխնոլոգիական
արդյունաբերության նախարարություն
	09.09.2022թ.

	
	036/55709-2022

	1. Նախագծի նախաբանին հաջորդող պարբերությունն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝  ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով: Նույն դիտողությունը վերաբերում է նաև Նախագծով հաստատվող հավելվածին (այսուհետ՝ Հավելված): 
2. Հավելվածի վերնագիրն անհրաժեշտ է խմբագրել, մասնավորապես՝ այն համապատասխանեցնել Նախագծի 1-ին կետով նախատեսվող կարգավորմանը:


	1. Ընդունվել է ի գիտություն:











2. Ընդունվել է, կատարվել է համապատասխան փոփոխությունը:



	14. ՀՀ աշխատանքի և սոցիալական հարցերի նախարարություն
	09.09.2022թ.

	
	017/55849-2022

	1.	ԲԿԳ «Ինստիտուցիոնալ զարգացում և մասնակցություն» վերտառությամբ            1-ին հանձնառության «Տվյալների քաղաքականությունը սահմանող օրենսդրության ձևավորում» վերտառության «Տվյալներ» բառից հետո լրացնել «կառավարման» բառով, «Հանձնառության կարճ նկարագիրը» կետի 2-րդ նախադասության «Հայաստան» բառը փոխարինել «Հայաստանի Հանրապետությունում տվյալների» բառերով՝ հիմք ընդունելով այն փաստը, որ Հայաստան պետություն գոյություն չունի: Նշված փոփոխությունն անհրաժեշտ է կատարել Ծրագրի բոլոր հատվածներում:

2.	ԲԿԳ «Ինստիտուցիոնալ զարգացում և մասնակցություն» վերտառությամբ            1-ին հանձնառության «Տվյալների քաղաքականությունը սահմանող օրենսդրության ձևավորում» վերտառությամբ 1-ին բաժնի «Խնդրի սահմանումը» հատվածի 1-ին՝ «Ո՞ր խնդրին է ուղղված հանձնառությունը», վերտառության տեքստի «Տվյալների» բառից հետո լրացնել «կառավարման» բառով: Նշված փոփոխությունն անհրաժեշտ է կատարել Ծրագրի բոլոր հատվածներում: Նույն նախադասության երկրորդ «ձևավորմանը» բառից հետո լրացնել «՝»-ով: Երկրորդ նախադասության «Օրենսդրությունը» բառից առաջ լրացնել «ՀՀ» հապավումով, «շուկայի» բառը փոխարինել «կառավարման համակարգի» բառերով, «կառուցակարգեր» բառը փոխարինել «կառուցակարգերը» բառով:
3.	ԲԿԳ «Ինստիտուցիոնալ զարգացում և մասնակցություն» վերտառությամբ           1-ին հանձնառության «Տվյալների քաղաքականությունը սահմանող օրենսդրության ձևավորում» վերտառությամբ 1-ին բաժնի «Խնդրի սահմանումը» հատվածի 2-րդ՝ «Որո՞նք են խնդրի պատճառները:», վերտառության տեքստի «ու տարածման» բառերը փոխարինել «, տարածման, արխիվացման» բառերով, «իրավական անլիարժեքությունը նաև խոչնդոտում է» բառերը փոխարինել «իրավակարգավորումների հատվածականությունը խոչնդոտում է» բառերով, «արդյունավետորեն» բառը փոխարինել «արդյունավետ» բառով, «կառավարման» բառից հետո շարադրել հետևյալ խմբագրությամբ. «համակարգի ապահովմանն ուղղված պետության հռչակած հանձնառությունների իրականացմանը:»:
4.	ԲԿԳ «Ինստիտուցիոնալ զարգացում և մասնակցություն» վերտառությամբ 1-ին հանձնառության «Տվյալների քաղաքականությունը սահմանող օրենսդրության ձևավորում» վերտառությամբ 1-ին բաժնի «Հանձնառության նկարագրություն» վերտառությամբ հատվածի «Ի՞նչ արդյունքների ենք ուզում հասնել՝ իրականացնելով այս հանձնառությունը» տեքստի 2-րդ նախադասության «ստեղծել» բառից հետո լրացնել «քաղաքացիակենտրոն և» բառերով, «կրիտիկական և լիարժեք իրավական հիմքեր:» բառերը՝ « ամբողջական և լիարժեք իրավական հիմքերը:» բառերով:
5.	ԲԿԳ «Ինստիտուցիոնալ զարգացում և մասնակցություն» վերտառությամբ 1-ին հանձնառության «Տվյալների քաղաքականությունը սահմանող օրենսդրության ձևավորում» վերտառությամբ 1-ին բաժնի «Հանձնառության վերլուծություն» վերտառությամբ հատվածի «Ինչպե՞ս է հանձնառությունը խթանելու թափանցիկությունը:» 1-ին տողը շարադրել հետևյալ խմբագրությամբ. « Տվյալների կառավարման քաղաքականությունը սահմանող ՀՀ օրենսդրությունը կներառի իրավակարգավորումներ՝ տվյալների, դրանց ստացման, մշակման, պահպանման, փոխանցման, արխիվացման և այլ գործողություններն իրականացնողների իրավունքների և պատասխանատվության վերաբերյալ, կձևավորվի տվյալների հասանելիության ու թափանցիկության հետ կապված կանոնների համակարգը՝ հիմքում ունենալով բաց տվյալների դոկտրինը, կապահովվեն տվյալների կատալոգների ստանդարտները և մեթատվյալների հանրային հասանելիությունը:»:
6.	ԲԿԳ «Ինստիտուցիոնալ զարգացում և մասնակցություն» վերտառությամբ 1-ին հանձնառության «Տվյալների քաղաքականությունը սահմանող օրենսդրության ձևավորում» վերտառությամբ 1-ին բաժնի «Հանձնառության վերլուծություն» վերտառությամբ հատվածի 2-րդ «Ինչպե՞ս է հանձնառությունը կօգնի խթանել հաշվետվողականությունը:» նախադասությունից հանել «է» տառը: Նշված խմբագրումն անհրաժեշտ կատարել բոլոր հանձնառությունների համապատասխան կետերում: Կետի «Տվյալների օրենսդրությամբ սահմանվելու և հստակեցվելու են տվյալների դասակարգման, օգտագործելիության, որակի գնահատման, նույնականացման, տվյալների պաշտպանության և ճշգրիտ տարածման չափանիշներ, ռիսկերի կառավարման սկզբունքներ, որոնք կապահովեն հաշվետվողականությունը:» տեքստը շարադրել հետևյալ խմբագրությամբ. « ՀՀ օրենսդրությամբ սահմանվելու և հստակեցվելու են տվյալների դասակարգման, օգտագործելիության, որակի գնահատման, նույնականացման, տվյալների պաշտպանության և ճշգրիտ տարածման չափանիշները, ռիսկերի կառավարման սկզբունքները, որոնց միջոցով կապահովվի պատասխանատուների հաշվետվողականությունը:»:
7.	ԲԿԳ «Ինստիտուցիոնալ զարգացում և մասնակցություն» վերտառությամբ հանձնառության 2-րդ՝ «Պետության ռազմավարական հաղորդակցության ճարտարապետության ձևավորում» վերտառությամբ բաժնի «Հանձնառության կարճ նկարագիրը» տեքստի «Ակնկալվող արդյունքներ.»-ը շարադրել հետևյալ խնբագրությամբ.
	կհաստատվեն պետության գործունեության և հանրային քաղաքականությունների վերաբերյալ պրոակտիվ և հստակ պլանավորված իրազեկման կառուցակարգերը, 
	կհաստատվեն տարբեր արտակարգ իրավիճակներում ռազմավարական հաղորդակցության կառավարման ու գործընթացների համակարգման կարգերը/ստանդարտները,
	կհաստատվեն և կներդրվեն մանիպուլյատիվ ինֆորմացիայի, ապատեղեկատվության և կեղծ տեղեկատվության տարածմանը պետական պատշաճ արձագանքման մեխանիզմները, 
	կարդիականացվի ՀՀ կառավարության ռազմավարական հաղորդակցության ֆունկցիոնալ և ինստիտուցիոնալ համակարգը:»
8.	Ծրագրի ամբողջ տեքստում «մետատվյալներ» բառը փոխարինել «մեթատվյալներ» բառով՝ իր բոլոր հոլովաձևերով:

9.	Ծրագրի ամբողջ տեքստում «վարչապետ», «փոխվարչապետ», «Կոռուպցիայի կանխարգելման հանձնաժողով», «Արդարադատության նախարարություն», «ԱԱՏՄ, «Ֆինանսների նախարարություն», «Բարձր տեխնոլոգիաների արդյունաբերության նախարարություն», «Վիճակագրական կոմիտե» և այլ պետական կառավարման համակարգի մարմինների անվանումներից առաջ լրացնել «ՀՀ» հապավումով:
10.	 ԲԿԳ «Սոցիալական իրավունքներ և (տեքստում նշված է եվ) պաշտպանություն» վերտառությամբ 4-րդ հանձնառության 1-ին «Հանձնառության համարը և անվանումը» վերտառությամբ տողի «Աշխատանքային պայմանագրերի էլեկտրոնային համակարգի ներդրում՝ պետական և մասնավոր հատվածի համար» տեքստը շարադրել հետևյալ խմբագրությամբ. «ՀՀ-ում աշխատանքային պայմանագրերի էլեկտրոնային հաշվառման համակարգի ներդրում»՝ քանի որ նշված համակարգ ներդրվելու է և´ պատական, և´ մասնավոր հատվածում, ապա դրա շեշտադրումը տեքստում կորցնում է իր նշանակությունը: «Հանձնառության կարճ նկարագիրը» տողի տեքստի առաջին նախադասության «Աշխատանքային պայմանագրերի հաշվառման էլեկտրոնային համակարգի (հարթակի)» բառերը փոխարինել «ՀՀ-ում աշխատանքային պայմանագրերի հաշվառման էլեկտրոնային համակարգի (այսուհետ՝ Համակարգ)» բառերով, հանձնառության տեքստի մեջ «Աշխատանքային պայմանագրերի հաշվառման էլեկտրոնային համակարգի (հարթակի)» բառերը փոխարինելով «Համակարգ» բառով՝ իր բոլոր հոլովաձևերով՝ համապատասխանեցնելով «Նորմատիվ իրավական ակտերի մասին» ՀՀ օրենքի 21-րդ հոդվածի 4-րդ մասին:
11.	 ԲԿԳ «Սոցիալական իրավունքներ և պաշտպանություն» վերտառությամբ 4-րդ հանձնառության 2-րդ «Հանձնառության կարճ նկարագիրը» վերտառությամբ տողի տեքստի «աշխատողների» բառից հետո լրացնել «աշխատանքի ազատ ընտրության և» բառերով՝ ապա ինչպես տեքստում է՝ համապատասխանեցնելով ՀՀ Սահմանադրության 57-րդ հոդվածով սահմանված իրավունքներին:
12.	 ԲԿԳ «Սոցիալական իրավունքներ և պաշտպանություն» վերտառությամբ 4-րդ հանձնառության 2-րդ «Հանձնառության կարճ նկարագիրը» վերտառությամբ տողի տեքստի 2-րդ նախադասության «օրենսդրություն» բառից առաջ լրացնել «ՀՀ» հապավումով: Նշված խմբագրումը կատարել ծրագրի ամբողջ տեքստում, «կընձեռնի» բառը փոխարինել «կընձեռի» բառով, «նախատեսված աշխատանքի ընդունման պահանջները բավարարող աշխատանքային պայմանագրեր,» բառերը փոխարինել «սահմանված պահանջներին համապատասխանող աշխատանքային պայմանագրեր,» բառերով, «իսկ տեսչական մարմնին՝» բառերից հետո շարադրել հետևյալ խմբագրությամբ. «Հայաստանի Հանրապետության աշխատանքային օրենսդրության և աշխատանքային իրավունքի նորմեր պարունակող այլ նորմատիվ իրավական ակտերի, կոլեկտիվ և աշխատանքային պայմանագրերի պահանջների պահպանման նկատմամբ վերահսկողության իրականացման թափանցիկ գործիքակազմ՝ համապատասխանեցնելով «Աշխատանքային օրենսգիրք»-ի և ՀՀ վարչապետի 2018 թվականի հունիսի 11-ի «Հայաստանի Հանրապետության առողջապահական և աշխատանքի տեսչական մարմնի կանոնադրությունը հաստատելու մասին» N 755-Լ  որոշման պահանջներին:
13.	ԲԿԳ «Սոցիալական իրավունքներ և պաշտպանություն» վերտառությամբ 4-րդ հանձնառության 2-րդ «Հանձնառության կարճ նկարագիրը» վերտառությամբ տողի տեքստի 4-րդ նախադասության «Ընդ որում, աշխատողները ոչ միայն հնարավորություն կունենան լոկ միայն ծանոթանալու իրենց պայմանագրի բովանդակությանը, այլ պայմանագրի պայմանների խախտման դեպքում՝ կոնկրետ պայմանագրի կետին հղում տալով ինչպես բողոք ներկայացնել գործատուին, այնպես էլ դիմել տեսչական մարմնին:» նախադասությունը շարադրել հետևյալ խմբագրությամբ. «Ընդ որում, աշխատողները հնարավորություն կունենան ծանոթանալու իրենց պայմանագրի բովանդակությանը, իսկ պայմանագրի պայմանների խախտման դեպքում, կոնկրետ պայմանագրի կետին հղում տալով, բողոք ներկայացնել և´ գործատուին, և´ տեսչական մարմին:»:
14.	ԲԿԳ «Սոցիալական իրավունքներ և պաշտպանություն» վերտառությամբ 4-րդ հանձնառության 2-րդ «Հանձնառության կարճ նկարագիրը» վերտառությամբ տողի տեքստի 5-րդ «Իսկ տեսչական մարմինը հնարավորություն կունենան ինչպես մշտադիտարկումների, այնպես էլ ներկայացված բողոքների հիման վրա արդյունավետ վերահսկողություն իրականացնել՝ բացահայտելով աշխատանքային օրենսդրության, այդ թվում՝ աշխատանքային պայմանագրի պայմանների խախտումները և բարելավել աշխատողների իրավունքները և պաշտպանվածությունը:» նախադասությունը շարադրել հետևյալ խմբագրությամբ. «Իսկ տեսչական մարմինը հնարավորություն կունենան ինչպես մշտադիտարկումներ, այնպես էլ՝ ներկայացված բողոքների հիման վրա արդյունավետ վերահսկողություն իրականացնելու, բացահայտելով ՀՀ աշխատանքային օրենսդրության, այդ թվում՝ ՀՀ օրենսդրությամբ սահմանված աշխատանքային պայմանագրին ներկայացվող պահանջների խախտումները, որի արդյունքում կբարելավվի աշխատողների աշխատանքի ազատ ընտրության և աշխատանքային իրավունքների պաշտպանությունը:»:
15.	 ԲԿԳ «Սոցիալական իրավունքներ և պաշտպանություն» վերտառությամբ 4-րդ հանձնառության 2-րդ «Հանձնառության կարճ նկարագիրը» վերտառությամբ տողի տեքստի 6-րդ նախադասության «արդյունքներով» բառը փոխարինել «վերլուծության արդյունքների հիման վրա» բառերով:
16.	 ԲԿԳ հանձնառությունների 4-րդ «Սոցիալական իրավունքներ և պաշտպանություն» վերտառությամբ բաժնի «Խնդրի սահմանումը» հատվածի «Ո՞ր խնդրին է ուղղված հանձնառությունը» վերտառության տեքստի առաջին նախադասության «աշխատողների իրավունքների պաշտպանվածության» բառերը փոխարինել «աշխատողների աշխատանքի ազատ ընտրության և աշխատանքային իրավունքների պաշտպանության» բառերով: Նշված խմբագրումն անհրաժեշտ է կատարել տեքստի համապատասխան հատվածներում:
17.	 ԲԿԳ հանձնառությունների 4-րդ «Սոցիալական իրավունքներ և պաշտպանություն» վերտառությամբ բաժնի «Հանձնառության նկարագրություն» հատվածի «Ի՞նչ արդյունքների ենք ուզում հասնել՝ իրականացնելով այս հանձնառությունը։» վերտառությամբ տեքստի «խնդրի լուծմանն ուղղված կամերալ ուսումնասիրություններ իրականացնել» բառերը հանել, քանի որ այն հակասում է «ՀՀ-ում ստուգումների կազմակերպման և անցկացման մասին» ՀՀ օրենքի 1-ին հոդվածի 4-րդ մասի պահանջին:
18.	 ԲԿԳ հանձնառությունների 4-րդ «Սոցիալական իրավունքներ և պաշտպանություն» վերտառությամբ բաժնի «Հանձնառության վերլուծություն» վերտառությամբ հատվածի «Ինչպե՞ս է հանձնառությունը կօգնի խթանել հաշվետվողականությունը:» վերտառությունից հանել «է» տառը: Տեքստի «գործիքակաղմ» բառը փոխարինել «գործիքակազմ» բառով, «կնպաստի հաշվետվողականության, այդ թվում՝ ոլորտի լիազորված տեսչական մարմնի տարեկան կամ եռամսյակային հաշվետվությունների ինչպես բովանդակային, այնպես էլ արդյունքային տվյալների աճի, որոնք հնարավոր կլինի ցանկացած պահի դարձնել հանրային վերահսկողության առարկա, ինչն էլ իր հերթին հնարավորություն կտա գնահատելու ՀՀ կառավարության գործունեությունն այս ոլորտում։» բառերը շարադրել հետևյալ խմբագրությամբ. «կնպաստի գործատուների կողմից աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի, կոլեկտիվ և աշխատանքային պայմանագրերի պահանջների կատարման նկատմամբ պետական վերահսկողություն իրականացնող ոլորտի լիազորված տեսչական մարմնի գործունեության հաշվետվողականության, թափանցիկության, ամբողջականության, ըստ ռիսկայնության առաջնորդվելու սկզբունքների ապահովմանը՝ Հայաստանի Հանրապետության աշխատանքային օրենսդրության և աշխատանքային իրավունքի նորմեր պարունակող այլ նորմատիվ իրավական ակտերի, կոլեկտիվ և աշխատանքային պայմանագրերի պահանջների պահպանման առավել արդյունավետ վերահսկողության իրականացման միջոցով:»
19.	Տեղական ինքնակառավարման մարմիններում, մասնակցային բյուջետավորման ժամանակ, որպեսզի քաղաքացիների կողմից հնչեցված կարծիքները ուղղակի չնդունվեն ի գիտություն, որով պայմանավորված տարեցտարի նվազում է այդ քննարկումներին մասնակցելու վերջիններիս հետաքրքրությունը, և մասնակցային բյուջետավորում չանցկացվի զուտ համայնքային ենթակայության աշխատողների մասնակցությամբ, առաջարկվում է ամենաշատ քննարկված թեմաները որպես օրակարգային հարցեր ներառել համայնքի ավագանու մոտակա նիստերին: Այդ դեպքում հաշվի կառնվի համայնքի բնակչի կարծիքը, և այդ քննարկումները կլինեն առավել արդյունավետ։
20.	Առաջարկվում է նաև այն հանձնառություններում, որոնք վերաբերում են միասնական տեղեկատվական համակարգի ներդրմանը, օրինակ՝  տեղեկատվության ազատության ոլորտի ինքնագնահատման համակարգ, էլեկտրոնային գնումների համապարփակ համակարգ, աշխատանքային պայմանագրերի էլեկտրոնային համակարգի (հարթակի) ներդրում՝ պետական և մասնավոր հատվածի համար, ավելի հստակեցնել միասնական տեղեկատվական համակարգին և անձնական տվյալների մշակմանն առնչվող կարգավորումները՝ հստակ կարգավորելով տեղեկատվական համակարգի ստեղծման և տիրապետման, սպասարկման, շահագործման մարմինները, տեղեկատվական համակարգը, դրա ենթահամակարգերը, արտաքին և ներքին համակարգերը, շտեմարանները վարելու, դրանցում տեղեկատվությունը մուտքագրելու, դրանցից տեղեկատվությունն արտահանելու, ստանալու կարգերը, անձնական տվյալների մշակման մեխանիզմները, տեղեկատվական համակարգի շահագործման և վարման կանոնները, դրա հիման վրա վերլուծություններ իրականացնելու և տեղեկատվությունն ուղղորդելու կարգն ու վարման առանձնահատկությունները, մշտադիտարկման և գնահատման մեխանիզմները։


	1. «կառավարման» բառը չի ընդունվել, քանի որ այն չի վերաբերում միայն տվյալների կառավարմանը, այլ՝ տվյալների հասկացությանը, կառավարմանը և այլ փոխհարաբերություններին: «Հայաստանի Հանրապետությունում տվյալների» ներառվել են։

2.  «կառավարման» բառը  չի ընդունվել, քանի որ այն չի վերաբերում միայն կառավարմանը, այլ՝ տվյալների հասկացությանը, կառավարմանը և այլ փոխհարաբերություններին: Չի ընդունվել նաև «շուկա» բառը, քանի որ այն բնորոշում է ՀՀ ողջ ծածկույթը։ Մնացած առաջարկները ընդունվել են։


3. Չի ընդունվել, քանի որ «կրիտիկական» բառը հատուկ նշանակություն ունի այստեղ:







4. Ընդունվել Է,  կատարվել է համապատասխան փոփոխությունը:






5. Ընդունվել է, կատարվել է համապատասխան փոփոխությունը:









6. Ընդունվել է, կատարվել է համապատասխան փոփոխությունը:















7. Ընդունվել է, կատարվել է համապատասխան փոփոխությունը














8. Ընդունվել է, կատարվել է համապատասխան փոփոխությունը

9. Չի ընդունվել։




       10. Չի ընդունվել։ Կիրառվել է այս սահմանումը վերնագրում, քանի որ անգլերեն տարբերակում ավելի ընկալելի կլինի։ 












11. Ընդունվել է, կատարվել է համապատասխան փոփոխությունը



12. Ընդունվել է, կատարվել է համապատասխան փոփոխությունը














13. Ընդունվել է, կատարվել է համապատասխան փոփոխությունը









14. Ընդունվել է, կատարվել է համապատասխան փոփոխությունը













15. Ընդունվել է, կատարվել է համապատասխան փոփոխությունը


16. Ընդունվել է, կատարվել է համապատասխան փոփոխությունը





17. Ընդունվել է, կատարվել է համապատասխան փոփոխությունը





18. Ընդունվել է, կատարվել է համապատասխան փոփոխությունը



















19. Ընդունվել է ի գիտություն։








20. Ընդունվել է ի գիտություն։



 








	15. ՀՀ առողջապահության նախարարություն
	09.09.2022թ.

	
	017/55871-2022

	Առաջարկություններ և դիտողություններ չկան:


	Ընդունվել է ի գիտություն:


	16. ՀՀ կադաստրի կոմիտե
	12.09.2022թ.

	
	107/55942-2022

	Առաջարկում ենք «Բաց կառավարման գործընկերություն» նախաձեռնության շրջանակներում Հայաստանի Հանրապետության 2022-2024 թվականների գործողությունների ծրագրի նախագծի հավելվածի «6.Քարտեզագրական տարածական տվյալների և մետատվյալների հասանելիությունը» հանձնառության «Գործողություն 7» ենթակետը հանել, քանի որ միջոցառումը նախատեսվում է իրականացնել 2024 թվականին։


	Ընդունվել է ի գիտություն:
Կադաստրի կոմիտեի հետ աշխատանքային քննարկումների արդյունքում հանձնառությունը ձևափոխվել է՝ ըստ առաջարկների:




	17. ՀՀ ֆինանսների նախարարություն
	12.09.2022թ.

	
	
034/55970-2022

	1․ Նախագծի Հավելվածի ԲԿԳ հանձնառություններ բաժնի 4-րդ՝ «Բյուջետային գործընթացում մասնակցային մեխանիզմների լրամշակում և ներդրում» հանձնառության նպատակն է բյուջետային և այլ տեղեկատվության հանրության համար հասանելիության և մատչելիության ապահովումը՝ անհրաժեշտ պայմաններ ստեղծելով բոլոր շահառուների համար մասնակցային գործընթացներին հավասար մասնակցության և հանրության լայն շրջանակների մոտ այդ գործընթացների հետևողական տարածման և մասնակցային մշակույթի արմատավորման համար։ Ըստ այդմ՝ առաջարկվող հարթակը, ի տարբերություն գործող հարթակների, որոնցում հիմնականում ներկայացված է բյուջետային հատվածային տեղեկատվություն,  նախատեսում է մասնակցային գործընթացներին առնչվող՝ մի շարք մանրամասն գործառույթներ: Ըստ էության, այն կհանդիսանա բաց հարթակ՝ օգտատերերի դիտողությունների, առաջարկությունների և կարծիքների ներկայացման և կառուցողական երկխոսության համար: Չկան սահմանափակումներ տեղեկատվության դիտարկման, արտաբերման և օգտագործման առումով: 
Միաժամանակ, փոխվարչապետ Մհեր Գրիգորյանի գրասենյակի դիտարկման վերաբերյալ, որով առաջարկվում է  «Հաշվի առնելով այն իրողությունը, որ ներկայում առկա են մի շարք էլեկտրոնային հարթակներ, որոնք հատվածական կերպով բավարարում են այս հանձնառության իրագործման համար պահանջները, կարծում  ենք, որ անհրաժեշտ է ևս մեկ անգամ քննարկել, թե ինչ հասանելի միջոցներ կան այս նպատակներն ապահովելու համար, որից հետո՝ նույնականացնել բացերը ու դրանք ապահովելու առավել արդյունավետ միջոցները»՝ հայտնում ենք, որ ներկայումս առկա են մի շարք էլեկտրոնային հարթակներ, որոնք հատվածական կերպով բավարարում են այս հանձնառության իրագործման համար որոշ պահանջների, սակայն փաստացի բացակայում են գործող հարթակներ, որոնք մեկտեղում են բյուջետային ամբողջական տեղեկատվությունը և բյուջետային ողջ տարվա ընթացքում կարող են հանդիսանալ մասնակցային գործիքներ։ Այնուամենայնիվ, ՀՀ ՖՆ հայտնում է իր պատրաստակամությունը քննարկելու նմանատիպ հարթակների հնարավոր կիրառության առաջարկները։
2․ Առաջարկում ենք 8-րդ (Էլեկտրոնային գնումների համապարփակ համակարգ. իրական շահառուների ինստիտուտի կատարելագործում) հանձնառության՝ 
	- 3-րդ (Ի՞նչ արդյունքների ենք ուզում հասնել՝ իրականացնելով այս հանձնառությունը) կետի 2-րդ և 3-րդ պարբերությունները շարադրել հետևյալ խմբագրությամբ․
	- «Հանձնառության իրականացման արդյունքում ակնկալվում է ապահովել գնումների ընթացակարգերին մասնակցող բոլոր կազմակերպությունների իրական շահառուների վերաբերյալ ամբողջական և ճիշտ տեղեկատվության ստացումը, որոշումների կայացման փուլում շահերի բախման բացառումը: Սա նշանակում է, որ ՀՀ ռեզիդենտ հանդիսացող կազմակերպությունները կարող են գրանցվել էլեկտրոնային գնումների համակարգում, սակայն կարող են մասնակցել բուն գնումների գործընթացում միայն իրենց իրական շահառուի վերաբերյալ տեղեկատվությունը (էլեկտրոնային եղանակով) ներկայացնելու դեպքում: Այս պահանջը կհանդիսանա լրացուցիչ միջոց ապահովելու էլեկտրոնային գնումների գործընթացին մասնակցող՝ ՀՀ ռեզիդենտ հանդիսացող կազմակերպությունների կողմից իրենց իրական շահառուի հայտարարագիրը ՀՀ արդարադատության նախարարության պետական ռեգիստրում ներկայացնելու համար: 
Բացի մասնակից կազմակերպության Իրական շահառուի հայտարարագիր ներկայացնելը, պատվիրատուն (գնահատող հանձնաժողովի անդամ և քարտուղար) հայտերը բացվելուց հետո ստորագրում և հրապարակում է ընթացակարգի մասնակիցների հետ շահերի բախման բացակայության մասին հայտարարություն: Նախատեսվում է, որ այս հայտարարությունները ավտոմատ եղանակով կփոխանցվեն Կոռուպցիայի կանխարգելման հանձնաժողովին: Համապարփակ շրջանակ ապահովելու դեպքում՝ հնարավոր կլինի կանխարգելել հնարավոր կոռուպցիոն գործարքները, կանխել փողերի լվացման գործողությունները, հայտնաբերել փոխկապակցված անձանց, շահերի բախումը և այլն:»,
-	«Հանձնառության պլանավորում» բաժնի «Գործողություն 1» և «Ակնկալվող արդյունքները»  սյունյակներում  «մրցույթի կազմակերպում» բառերը փոխարինել «մրցույթի հայտարարում» բառերով, իսկ ավարտման ակնկալվող ամսաթիվը սահմանել 2023թ. 1-ին եռամսյակ,
-	նույն բաժնի 2-րդ գործողության ժամկետը սահմանել 2024թ.հունիս,
-	հանել 3-րդ գործողությունը, դրանով պայմանավորված ուղղելով հաջորդ գործողությունների համարակալումը,
-	4-րդ (Իրական շահառուների ռեգիստրի հետ ինտեգրում) գործողության 2-րդ սյունակում «գնման ընթացակարգերին մասնակցության հայտեր ներկայացրած» բառերից հետո ավելացնել «ՀՀ ռեզիդենտ հանդիսացող» բառերը։

	1. Ընդունվել է ի գիտություն:





























2. Ընդունվել է, կատարվել  են համապատասխան փոփոխությունները։


	18. «Էլեկտրոնային կառավարման, ենթակառուցվածքների ներդրման գրասենյակ»
	12.09.2022թ.

	
	080.1/55977-2022

	Կոռուպցիայի կանխարգելման հանձնաժողովի կողմից ներկայացվել են մի շարք առաջարկներ ծրագրի նախագծում՝ «track changes» տարբերակով:

	Ընդունվել է, կատարվել են համապատասխան փոփոխությունները՝ համաձայն ԲԿԳ պահանջների:




	19. Բարձրագույն դատական խորհուրդ
	12.09.2022թ.

	
	037.6/55990-2022

	Առաջարկություններ և դիտողություններ չկան:


	Ընդունվել է ի գիտություն:

	20. Ազգային անվտանգության ծառայություն
	12.09.2022թ.

	
	053/56120-2022

	1. Հավելվածի 1-ին հանձնառությունում որպես դրա պլանավորման բոլոր գործողությունների շահագրգիռ կողմ ներառել նաև Ազգային անվտանգության ծառայություն:
2. Հավելվածի 2-րդ, 3-րդ, 6-րդ, 7-րդ և 10-րդ հանձնառություններում որպես դրանց համակարատարող և պլանավորման բոլոր գործողությունների շահագրգիռ կողմ ներառել նաև Ազգային անվտանգության ծառայությանը:
3. Հավելվածի 9-րդ հանձնառության պլանավորման բոլոր գործողությունների «Շահագրգիռ կողմերի» բաժիններում «իրավական» բառը փոխարինել «իրավապահ» բառով, իսկ «Ազգային անվտանգություն» բառերը «Ազգային անվտանգության ծառայություն»բառերով:

	1. Ընդունվել է, կատարվել են համապատասխան փոփոխությունները

2. Ընդունվել է, կատարվել են համապատասխան փոփոխությունները

3. Ընդունվել է, կատարվել են համապատասխան փոփոխությունները



	21. Մրցակցության պաշտպանության հանձնաժողով
	12.09.2022թ.

	
	
039.1/56202-2022

	1.	Նախագծի «էլեկտրոնային գնումների համապարփակ համակարգ․ իրական շահառուների ինստիտուտի կատարելագործում հանձնառության գնումների նոր համակարգի կապալառուի ընտրության մրցույթի կազմակերպում» վերտառությամբ  գործողություն 1-ում և «թեստավորման աշխատանքների մեկնարկ» վերտառությամբ գործողություն 2-ում Մրցակցության պաշտպանության հանձնաժողովը (այսուհետ նաև՝ Հանձնաժողով) ներառվել է որպես աջակից շահագրգիռ կողմ։ Հաշվի առնելով Հանձնաժողովի լիազորությունների բնույթը՝ առաջարկում ենք քննարկման առարկա դարձնել Հանձնաժողովի՝ որպես աջակից շահագրգիռ կողմ չդիտարկելու հարցը։
2.	 Առաջարկում ենք «նոր գնումների համակարգի փոխգործելիություն» վերտառությամբ գործողություն 3-ում աջակից շահագրգիռ կողմերի Կառավարության սյունակում Մրցակցության պաշտպանության հանձնաժողովի (համաձայնությամբ) դիրքի տեղափոխման հարցը՝ նշելով այն «ԷԿԵՆԳ» ՓԲԸ-ից առաջ։ Ընդ որում Նախագծի ձևակերպման պայմաններում ստացվում է, որ «ԷԿԵՆԳ» ՓԲԸ-ն գործողության շրջանակում պետք է համաձայնեցնի Հանձնաժողովի հետ, մինչդեռ քննարկման առարկա է Հանձնաժողովի՝ աջակից շահագրգիռ մյուս կողմերի հետ գործողությունները համաձայնեցնելու հարցը։

	1. Ընդունվել է, կատարվել են համապատասխան փոփոխությունները






2. Ընդունվել է, կատարվել են համապատասխան փոփոխությունները




	22. Գլխավոր դատախազություն
	13.09.2022թ.

	
	072.1/56276-2022

	Առաջարկություններ և դիտողություններ չկան:


	Ընդունվել է ի գիտություն:

	23. Մարդու իրավունքների պաշտպան
	13.09.2022թ.

	
	/56250-2022

	Առաջարկություններ և դիտողություններ չկան:


	Ընդունվել է ի գիտություն:

	24. Կոռուպցիայի կանխարգելման հանձնաժողով 

	13.09.2022թ.

	
	91.1/56285-2022

	Կոռուպցիայի կանխարգելման հանձնաժողովի կողմից ներկայացվել են մի շարք առաջարկներ ծրագրի նախագծում՝ «track changes» տարբերակով:

	Ընդունվել է, կատարվել են համապատասխան փոփոխությունները: Նաև քննարկվել է Արդարաատության նախարարության հետ աշխատանքային կարգով:



	25. Քաղաքաշինության կոմիտե
	13.09.2022թ.

	
	
027/56518-2022

	1. «6. Քարտեզագրական տարածական տվյալների և մետատվյալների հասանելիությունը» հանձնառության «Այլ մասնակիցներ», ինչպես նաև հանձնառության պլանավորման բաժնի Գործողություն N1, Գործողություն N2, Գործողություն N4, Գործողություն N5, Գործողություն N6, Գործողություն N7, Գործողություն N8, Գործողություն N10, Գործողություն N11 բաժինների «Այլ համակատարողներ» սյունակում ընդգրկված պետական կառավարման համակարգի մարմիններին, մասնավորապես, ՀՀ քաղաքաշինության կոմիտեին (որը հանդիսանում է ՀՀ կառավարությանը ենթակա մարմին) «Այլ» ենթասյունակի փոխարեն դիտարկել «Կառավարություն» ենթասյունակում,
- «Հանձնառության պլանավորում» բաժնի «Գործողություն 8. Պիլոտային ոլորտային կադաստրի ստեղծում և ներդրում» գործողության մեկ ոլորտի կադաստրի ստեղծման և ներդրման հանձնառության մասով դիտարկել քաղաքաշինության բնագավառը,
- «պետական կառավարման մարմիններ» բառերը փոխարինել «պետական կառավարման համակարգի մարմիններ» բառերով:

	Ընդունվել է, կատարվել են համապատասխան փոփոխությունները՝ բացառությամբ «Գործողություն 8»-ի հետ կապված առաջարկը:


	26. Քաղաքացիական ծառայության գրասենյակ
	09.09.2022թ.

	
	ԶԿ/5177-2022

	
1. Առաջարկում ենք «Բաց կառավարման գործընկերություն» (ԲԿԳ) նախաձեռնության շրջանակներում 2022-2024 թվականների գործողությունների ծրագրի «ԿՈՌՈՒՊՑԻԱՅԻ ԴԵՄ ՊԱՅՔԱՐ» հանձնառության մեջ դիտարկել հնարավորություն ավելացնելու գործողություններ համապատասխան մարմիններում անձնակազմի կառավարման ստորաբաժանումներում քաղաքացիական ծառայության պաշտոն զբաղեցնող բարեվարքության հարցերով կազմակերպիչների համար բարեվարքության պահանջների պահպանմանն ուղղված ծրագրերի մշակման, բարեվարքության համակարգին առնչվող ուսումնասիրությունների իրականացման, ինչպես նաև քաղաքացիական ծառայողների բարեվարքության պլանների նախագծման համար անհրաժեշտ գործիքակազմի մշակման և դրա արդյունավետ կիրառմանն ուղղված վերապատրաստումների իրականացման համար:












2. «Բաց կառավարման գործընկերություն» նախաձեռնության շրջանակներում Հայաստանի Հանրապետության 2022-2024 թվականների գործողությունների ծրագիրը հաստատելու մասին» Հայաստանի  Հանրապետության կառավարության որոշման նախագծով հաստատվող հավելվածի (այսուհետ՝ Հավելված) «ԾՐԱԳՐԻ ՄՇԱԿՄԱՆ ԳՈՐԾԸՆԹԱՑԸ» ենթաբաժնի 4-րդ կետում անդրադարձ է կատարվում 2022 թվականի մարտի 7-ին կայացած քննարկմանը, որը վերաբերում է աշխատանքային պայմանագրերի թվային համակարգի (Հարթակ) ներդրմանը, իսկ Հավելվածի «ՍՈՑԻԱԼԱԿԱՆ ԻՐԱՎՈՒՆՔՆԵՐ ԵՎ ՊԱՇՏՊԱՆՈՒԹՅՈՒՆ» վերտառությամբ 4-րդ գլխով արդեն իսկ նախատեսվում է աշխատողների աշխատանքային իրավունքների պաշտպանության համակարգի բարելավման նպատակով աշխատանքային պայմանագրերի հաշվառման էլեկտրոնային համակարգի (հարթակի) ներդրման միջոցով թվայնացնել ՀՀ թե՛ պետական, թե՛ մասնավոր հատվածում կնքվող աշխատանքային պայմանագրերը (աշխատանքի ընդունման մասին անհատական իրավական ակտերը)։ Այս կապակցությամբ հայտնում ենք, որ Վարչապետի աշխատակազմի քաղաքացիական ծառայության գրասենյակի կողմից կառավարվող և համապատասխան մարմինների կողմից շահագործվող քաղաքացիական ծառայության տեղեկատվական հարթակում ներկայումս վարվում է հանրային ծառայողների անձնական գործերը, այդ թվում՝ կնքվող աշխատանքային պայմանագրերը (աշխատանքի ընդունման մասին անհատական իրավական ակտերը)։ Հաշվի առնելով վերոգրյալը, ինչպես նաև Հայաստանի Հանրապետության կառավարության 2015 թվականի օգոստոսի 31-ի «Պետական և տեղական ինքնակառավարման մարմինների կողմից էլեկտրոնային ծառայությունների մատուցման կամ գործողությունների կատարման համար օգտագործվող էլեկտրոնային համակարգերի անվտանգության, փոխգործելիության և տեխնիկական ընդհանուր պահանջները սահմանելու մասին» N 1093-Ն որոշման պահանջները՝ առաջարկում ենք կնքվող աշխատանքային պայմանագրերի թվային համակարգի (Հարթակ) ներդրման գործընթացում դիտարկել նաև քաղաքացիական ծառայության տեղեկատվական հարթակում հանրային ծառայողների վերաբերյալ առկա տեղեկատվության փոխգործելիության հնարավորությունը։ 

	
1. Չի ընդունվել։ «Հանրային պաշտոն զբաղեցնող անձանց և հանրային ծառայողների պաշտոնական պարտականությունների իրականացման հետ կապված նվերների ռեեստրի ստեղծում» հանձնառության շրջանակներում մշակված օրենսդրական ակտերի նախագծերի փաթեթով արդեն իսկ սահմանվել են նվերներին կարգավորումների առնչությամբ բարեվարքության կազմակերպիչների գործառույթների և իրավասությունների շրջանակը։ 
     Ուստի առաջարկում ենք այս պահին զերծ մնալ նշված հանձնառության ստանձնումից։ Միևնույն ժամանակ, առաջարկվող միջոցառումների իրականացումը կարելի է դիտարկել նոր՝ 2023-2026թթ․ հակակոռուպցիոն ռազմավարության նախագծի շրջանակներում։

2. Ընդունվել է ի գիտություն: Էկելտրոնային պայմանագրերի թվային համակարգը ներառելու է և պետական, և մասնավոր շրջանակը: Ապահովելու է փոխգործելիություն՝ քաղաքացիական ծառայության տեղեկատվական հարթակի հետ։ 






	27. Տեսչական մարմինների աշխատանքների համակարգման գրասենյակ
	08.09.2022թ.

	
	48/51.1/29395-2022

	Առաջարկություններ և դիտողություններ չկան:


	Ընդունվել է ի գիտություն:


	28. Անվտանգության խորհրդի գրասենյակ
	08.09.2022թ.

	
	ԶԿ/5150-2022

	«Բաց կառավարման գործընկերություն» նախաձեռնության շրջանակներում Հայաստանի Հանրապետության 2022-2024 թվականների գործողությունների ծրագրի նախագծի տեքստում առկա բազմաթիվ ուղղագրական, կետադրական և շարահյուսական վրիպակները, առաջարկում է վերախմբագրել այն, ինչպես նաև ՀՀ կառավարության որոշման հավելվածի «Պատասխանատու» բաժնում նշել մարմնի անվանումը (օրինակ՝ էջ 18):
	Ընդունվել է ի գիտություն:
Կառավարության որոշման բոլոր նախագծերը խմբագրվում են Վարչապետի աշխատակազմի Արձանագրային բաժնի կողմից՝ նախագիծը բոլոր շահագրգիռների միջև բովանդակային քննարկում ունենալուց հետո:


	28. Էկոնոմիկայի նախարարություն 
	26.09.2022թ.

	
	033/58810-2022

	[bookmark: _Hlk113274426]«Բաց կառավարման գործընկերություն» նախաձեռնության շրջանակներում Հայաստանի Հանրապետության 2022-2024 թվականների գործողությունների ծրագիրը հաստատելու մասին» Կառավարության որոշման նախագծի վերաբերյալ Էկոնոմիկայի նախարարությունը հատուկ առաջարկություններ և դիտողություններ չունի:
Միաժամանակ, հաշվի առնելով նոր գործողությունների ծրագրի նախագծում ներառված հանձնառությունները և դրանց ընտրության տրամաբանությունը, առաջարկում ենք ծրագրի իրականացումը դիտարկել Հանրային կառավարման բարեփոխումների մինչև 2030թ․ ռազմավարության համատեքստում, ինչպես նաև Տեղեկատվական համակարգերի կառավարման խորհրդի կողմից մշակվող հանրային ծառայությունների ռազմավարությանը և տվյալների կառավարման բարեփոխումներին համահունչ։


	Ընդունվել է ի գիտություն:
Նախագծի հավելվածի նախաբանում նշված են այն բոլոր ռազմավարական փաստաթղթերը և գործընթացները, որոնց ներառական և լավագույնս կատարմանը նպաստելու է ԲԿԳ գործողությունների ծրագիրը:


	29. Փոխվարչապետ Մհեր Գրիգորյանի գրասենյակ
	

	
	

	Նախագիծը քննարկվել է Մհեր Գրիգորյանի գրասենյակի հետ 
	Համատեղ քննարկումների և մարմինների կողմից ներկայացված առաջարկությունների դիտարկման արդյունքում՝ կատարվել են համապատասխան փոփոխությունները:

	30. Տարածքային կառավարման և ենթակառուցվածքների նախարարություն 

	06.09.2022թ.

	
	025/54727-2022

	
Նախարարությունը «track changes» համակարգով ներկայացրել է ժամկետի փոփոխություններ:
	Ընդունվել է, կատարվել են համապատասխան փոփոխությունները




